
मैंने पूछा : ऐ अल्लाह के रसूल! मुक्ित क्या है? आपने
उत्तर िदया : "अपनी ज़बान पर िनयंत्रण रखो, अपने घर के

अंदर ही रहा करो और अपने गुनाहों पर रोया करो।

उक़बा िबन आिमर जुहनी रिज़यल्लाहु अनहु का वर्णन है, वह कहते हैं : मैंने पूछा : ऐ
अल्लाह के रसूल! मुक्ित क्या है? आपने उत्तर िदया : "अपनी ज़बान पर िनयंत्रण रखो, अपने

घर के अंदर ही रहा करो और अपने गुनाहों पर रोया करो।"
[स़ह़ीह़] [इसे ितर्िमज़ी और अह़मद ने िरवायत िकया है]

उक़बा िबन आिमर रिज़यल्लाहु अनहु ने अल्लाह के नबी -सल्लल्लाहु अलैिह व सल्लम- से पूछा िक
वह कौन-कौन सी चीज़ें हैैं, जो एक मोिमन के िलए दुिनया एवं आिख़रत में मुक्ित का सबब बनती
हैं?  चुनांचे  अल्लाह  के  रसूल  -सल्लल्लाहु  अलैिह  व  सल्लम-  ने  उनसे  कहा  िक  तीन  बातों  का
ख़्याल रखा करो : 1- सभी प्रकार की बुरी एवं व्यर्थ बातों से अपनी ज़बान की रक्षा करो और
केवल अच्छी बातों के िलए ही मुँह खोला करो। 2- अपने घर में रहा करो तािक तनहाई में अल्लाह
की इबादत कर सको, उसकी बंदगी में लगे रहो और िफ़तनों से अलग रहा करो। 3- अपने गुनाहों पर
रोया करो, शर्िमंदा रहो और अल्लाह के सामने तौबा करो।

